
Lanya tidak akan tumpul
Kehebatan pisau ini adalah ia boleh digunakan oleh semua
orang

Iklan

'Saya takkan berpindah dari kampung
ini'

Sudirman Mohd Tahir
sudirman@hmetro.com.my

Abd Aziz membersihkan halaman rumahnya yang dipenuhi lumpur akibat banjir pada Sabtu
lalu ketika tinjauan di Kampung Bangi, Bangi. FOTO AZHAR RAMLI

Bangi: "Saya takkan berpindah dari kampung ini," kata Abd Aziz Lumat,
64, penduduk di Kampung Bangi, di sini, yang terjejas teruk akibat
banjir pada Sabtu lalu.

Abd Aziz yang sudah menetap di kampung itu sejak lebih 20 tahun
lalu berkata, dia sudah biasa berdepan situasi banjir namun baru-baru
ini yang paling teruk.

Menurutnya, tingkat bawah rumah, barang dan kereta musnah tanpa
ada apa yang boleh diselamatkan.

"Ketika kejadian saya tidak ada di rumah. Saya hanya dimaklumkan
jiran. Semalam baru saya pulang untuk membersihkan rumah.
Memandangkan rumah ini dua tingkat, jadi bahagian bawah memang
musnah semuanya. Semua barang rosak termasuk kereta dan koleksi
barang antik muzik.

"Sebelum ini kalau hujan air naik paras biasa saja. Kadang dalam
setahun dua ke tiga kali juga banjir. Cuma kali ini paling teruk. Air naik
mencecah empat meter. Rumah jiran yang setingkat memang
tenggelam, tinggal bumbung saja," katanya kepada Harian Metro.

Abd Aziz berkata, dia berharap kerajaan negeri dan pusat dapat
memandang serius masalah banjir kali ini dengan menaik taraf sistem
tambatan banjir.

"Ini kampung saya, buat apa nak pindah. Biarlah setiap tahun hujan.
Kerajaan yang sepatutnya buat sesuatu. Kampung kena kekalkan.
Takkan nak suruh keluarkan penduduk pula," katanya.

Untuk rekod, rumah Abd Aziz antara 150 kediaman yang terjejas di
kampung itu.

Disiarkan pada: Disember 22, 2021 @ 2:26pm

